
Para a homilía
1.  Dádelles vós de comer

A estampa evanxélica píntanos a un 
Cristo que non vive para si nin busca 
nada para si. ¡Grazas, Xesús, porque non 
fuches egoísta! Cristo literalmente des-
vívese polos demais. No sitio do retiro e 
descanso que desexaba, atópase cunha 
multitude que o buscaba. E Xesús «sen-
tiu compaixón deles» (Mc 6,34), púxose 
a ensinalos devagar e a curar enfermos, 
esquecéndose ata da comida.

Pero o tema da comida tamén interesa-
ba ao Señor. Cando ve que a xente está 
esgotada, non a despide para que cada 
un se amañe como poida, senón que se 
implica no problema e ofrece unha res-
posta liberadora. ¡Grazas, Xesús, porque 
quixeches compartir a nosa realidade e 
abríchesnos camiños de liberación!

Dádelles vós de comer. Hai mil millóns 
de persoas que se deitan todas as noites 
con fame, despois de rebuscar en verte-
doiros ou colectores de lixo. É o maior 
castigo que sofre a humanidade. Hoxe 
non faría falta multiplicar nada, abonda-
ría recoller o que lle sobra aos epulóns e 
pedir perdón aos lázaros.

Dádelles vós de comer. Debemos con-
cienciar aos señores do poder e das 
finanzas. Abondaría o 0’7% ou desviar 
cara ao desenvolvemento un pequeno 
tanto por cento do que se gasta en gue-
rras. E, avergonzados, pedirlles perdón.

Dádelles vós de comer. Mellor sería dar-
lles traballo ou un microcrédito ou unha 
oportunidade para que desenvolvan os 
seus talentos e capacidades. E anima-
los.

E darlles máis. Darlles respecto, proximi-
dade, comprensión, misericordia. Sem-
pre estamos en débeda de amor cos 
pobres.

E darlles máis. Darlles fe, ilusión, alegría, 
esperanza. E darlles oportunidade de 
que eles mesmos poidan dar. O verda-
deiro amor fai do amado un amante; o 
verdadeiro don fará do que recibe un 
doador.

2. � Isto é o meu corpo que se entrega 
por vós

Como resposta ás crises do mundo, Xe-
sús fai algo máis que queixarse e de-
nunciar, —o que facemos nós—. Para 
vencer as forzas diabólicas do odio Xe-
sús ofrece o acto de amor máis gran-
de, o sacrificio de si mesmo por amor. 
Pero o sacrificio non será de holocaus-
to, senón de comuñón, para que sirva 
de alimento e medicina á humanidade 
deprimida.

Este xesto está en liña coa Encarnación. 
Se por amor o Fillo se fixo carne, agora 
por amor faise pan; carne para curar a 
carne, pan para alimentala e divinizala. 
Se por amor se fixo pobre, agora por 
amor faise vítima. Se por amor quedou 
connosco, agora por amor entra dentro 
de nós.

Este amor feito eucaristía é o principio 
da vitoria sobre o mal: pon graza na 
miseria, perdón no odio, gratuidade no 
mercantilismo, amor no desamor. A Eu-
caristía é o principio da transformación 
do universo. Xa todo pode ser renova-
do.

3. � Facede isto en memoria de min. 
Comuñón e misión

Pídesenos non só repetir unhas palabras 
e uns xestos, senón vivilos. O memorial 
esíxenos algo máis que un recordo, esixe 
actualización do misterio. Temos que 
asumir o espírito de Xesús que o levou a 
facerse pan e viño, enchernos dese amor 
que levou a Xesús a partirse e entregarse 
por nós.

Celebrar e vivir a Eucaristía. Tamén se-
mentala, é a misión. Debemos espallar 
polo noso mundo sementes de Eucaris-
tía, poñer nos nosos ambientes fermen-
tos eucarísticos. Adiantaremos así o Reino 
de Deus. Pero a dinámica do fermento é, 
xa sabemos, a pequenez, o ocultamento, 
a paciencia e a enerxía contaxiosa.

